
KONSUEGRA-TARRAI. 

¡O Jaun aundiya! zér penak diran 
Mundu ontakoak, 
Oraingo onek aztu dizkigu 
Oraindañokoak; 
Burua makurturik artutzen 
Ditugu gaurkoak, 
Gure antsiak entzun diztzala 
Aita zerukoak. 

Erregutu zaiogun Jaunari 
Biotz biotzetik, 
Bere laguntza eskaturikan 
Denok barrenetik; 
Libra gaitzala arren ta arren 
Ekaitz charretatik, 
Ta ill diranak artu ditzala 
Besoak zabalik. 

Chit asko urak eraman ditu, 
Asko lurperatu, 
Ango aberastasun guztiak 
Denak oinperatu; 
Biziro gauza izugarriak 
Dirade gertatu, 
Zure eskutik ¡Jauna! ez utzi 
Ta gorde gaizatzu. 

